Հոկտեմբերի ֆլեշմոբի խնդիրների լուծումներ
Երկրորդ մակարդակ

1․ Վերծանեք գաղտնագիրը՝ օգտագործելով  1, 2, 3,  5, 7, 8 թվանշանները մեկական անգամ: Ի՞նչ թվանշան է թաքնված L տառի փոխարեն։ Գ·Ի =Տ+Ե = Լ+Ի·Ք։

Պետք է գտնենք այնպիսի թվերի արտադրյալ, որ հնարավոր լինի այլ թվային զույգի գումարով ներկայացնել։ Նման տարբերակներ են հետևյալները։

8 x 1 = 3 + 5

2 x 5 = 8 + 2

3 x 5 =  7 + 8

Գաղտնագիրը կբացվի հետևյալ ձևով։ Լ = 8

2 x 5 = 7 + 3 = 8 + 1 x 2

Լ = 8

Ջուլիետա Քերոբյան

Նախ կփորձենք նշված թվերով ստանալ իրար հավասար արտադրյալ և գումար: Կվերցնենք 2·5= 10, 7+3 = 10, 8+2·1= 10: Պետք է ուշադրություն դարձնել, որ Ի տառը գրված է 2 անգամ: 

Հավասաումը կլինի՝ 5·2= 7+3 =8+2·1 

Սմբատ Պետրոսյան

Գ տառի փոխարեն գրենք 5, իսկ Ի տառի փոխարեն 2:

Կստանանք  5x2=10

Տ+Ե=10  Տ=7   Ե=3

Լ+Ի·Ք=10

Ի=2

Ք=1

Լ=8

Շողիկ Զեյնալյան
Պատասխան՝ 8։
2․ Կամրջով որոշակի ժամանակահատվածում անցան քառանիվ ավտոմեքենաներ և երկանիվ  հեծանիվներ, որոնց ընդհանուր քանակը 12  էր, իսկ  անիվների ընդհանուր քանակը 40 էր: Կամրջով նշված  ժամանակահատվածում քանի՞  քառանիվ ավտոմեքենա անցավ:
1-ին եղանակ՝

Եթե 12-ն էլ երկանիվ  հեծանիվ լիներ, ապա  նրանց անիվների ընդհանուր քանակը կլիներ 2·12=24, բայց քանի որ իրականում անիվների ընդհանուր քանակը 40 էր, ուստի

40-24=16:
4-2=2, հետևաբար  քառանիվ ավտոմեքենաների  քանակը 16:2=8 է:
2-րդ  եղանակ՝

Եթե 12-ն էլ քառանիվ ավտոմեքենա լինեին, ապա  նրանց անիվների ընդհանուր քանակը կլիներ 4·12=48, բայց քանի որ իրականում անիվների ընդհանուր քանակը 40 էր, ուստի

48-40=8

4-2=2, հետևաբար  երկանիվ  հեծանիվների քանակը 8:2=4 է, իսկ

քառանիվ ավտոմեքենաների քանակը՝ 12-4=8։

Գրետա Բակունց

Եթե ճանապարհով անցներ 1 ավտոմեքենա, ապա հեծանիվների քանակը կլիներ 11։ Այդ դեպքում անիվների քանակը կլիներ՝

4•1+11•2=26

Եթե ճանապարհով անցներ 2 ավտոմեքենա, ապա հեծանիվների քանակը կլիներ 10։ Այդ դեպքում անիվների քանակը կլիներ՝

4•2+10•2=28

Հերթով ստուգելով մեքենաների քանակը և նրանց համապատասխան անիվների քանակը, կստանանք 8 քառանիվ ավտոմեքենա և 4 երկանիվ հեծանիվ՝

8•4+4•2=40

Անի Ավագյան

12-ն էլ եթե լինեին քառանիվ, ընդհանուր անիվների քանակը կլիներ 4•12=48, մեծ է 40-ից։

Եթե 10-ը լինեն քառանիվ, միայն քառանիվների անիվների քանակը կլինի 4•10=40։

9 քառանիվի դեպքում՝ 9•4=36, 12-9=3, 3•2=6, 36+6=42, որը կրկին մեծ է 40-ից։ 

8 քառանիվի դեպքում՝ 8•4=32, 12-8=4, 4•2=8, 8+32=40 => կամրջով անցել է 8 քառանիվ ավտոմեքենա։

Միլենա Սիմոնյան

Պատասխան՝ 8։
3․ Ամենաշատը քանի՞  միանման փունջ կարելի է պատրաստել 30 սպիտակ և 24 վարդագույն պիոններից (բոլոր ծաղիկները պետք է պգտագործել):

Պետք է գտնել 24 և 30  թվերի ամենամեծ ընդհանուր բաժանարարը․ դա 6-ն է։

Տաթև Մկրտչյան
Ամենաշատը կարող ենք պատրաստել 30 և 24 թվերի ընդհանուր բաժանարար գտնելով, որը 6-ն է, այսինքն՝ կարող ենք պատրաստել 6 փունջ որոնց մեջ կան 5 սպիտակ և 4 վարդագույն պիոններ:
Լյովա Սարգսյան

Պատասխան՝ 6։
4․ Արամը, երբ  1*4  եռանիշ թվին աջից կցագրեց 2 թվանշանը, իսկ ձախից՝ 1 թվանշանը,  ստացված հնգանիշ թիվը առանց մնացորդի բաժանվեց 3-ի:  Աստղանիշի փոխարեն այդ պայմանին բավարարող քանի՞ թվանշան կարելի է տեղադրել։
Նախ կգրենք տրված եռանիշ թիվը 1*4, հետո աջից կցագրենք 2, ձախից 1՝ կստանանք՝ 11*42  

Այս ամենից հետո կխոսենք թե երբ է թիվը առանց մնացորդի բաժանվում 3-ի վրա: Այն դեպքում, երբ թվի թվանշնենրի գումարը առանց մնացորդի բաժանվում է 3-ի: Մեր ստացած հնգանիշ թվի թվանշանների գումարը 1 + 1 + 4 + 2 = 8 : Որպեսզի ստանանք 3-ի պատիկ թիվ պետք է 8-ին գումարենք 1, կամ 4, կամ 7

Հնգանիշ թիվը կլինի 11142,   11442, 11742

Սմբատ Պետրոսյան

11*42 ։ 3

3-ի բաժանվում են այն թվերը, որոնց թվանշանների գումարը բաժանվում է 3-ի։ 

Գումարենք՝ 1 + 1 + 4 + 2= 8 

*-ի հնարավոր թվեը՝ 1, 4, 7, քանի որ․ 8+1=9:3    8+4=12:3,  8+7=15:3

Աննա Պետրոսյան

Խնդիրը լուծելու համար կվերհիշենք 3-ի բաժանելիության հայտանիշը։ Բնական թիվը բաժանվում է 3 -ի այն և միայն այն դեպքում, երբ 3 -ի է բաժանվում նրա կարգային թվանշանների գումարը։  1*4  եռանիշ թվին աջից կցագրեց 2 թվանշանը, իսկ ձախից՝ 1 թվանշանը,  ստացված հնգանիշ թիվի թվանշանների գումարը կլինի․2+1+4+1=8: Ուրեմն աստղանիշի փոխարեն կարող ենք տեղադրել․ 1, 4, 7: Այսպիսով աստղանիշի փոխարեն այդ պայմաններին բավարարող 3 թվանշան կարելի է տեղադրել։

Անի Միրզոյան

Պատասխան՝ 3։
5․ Անին 5 կիլոգրամ խնձորի և 8 կիլոգրամ նռան համար վճարեց 10.000 դրամ: Որքա՞ն նա կվճարեր 3 կիլոգրամ խնձորի  համար, եթե 5 կիլոգրամ խնձորի և 4 կիլոգրամ նռան  համար  պետք է վճարել 6000 դրամ։

Քանի որ 5 կիլոգրամ խնձորի և 8 կիլոգրամ նռան համար պետք է վճարել 10000 դրամ, իսկ 5 կիլոգրամ խնձորի և 4 կիլոգրամ նռան  համար  պետք է վճարել 6000 դրամ, ուստի 8-4=4 կիլոգրամ նուռը 10000-6000=4000 դրամ է։

Քանի որ 5 կիլոգրամ խնձորի և 4 կիլոգրամ նռան  համար  պետք է վճարել 6000 դրամ, ուստի 5 կիլոգրամ խնձորը 6000-4000=2000 դրամ է։

Քանի որ 5 կիլոգրամ խնձորը 2000 դրամ է, ուստի 1 կիլոգրամ խնձորը 2000։5=400 դրամ է, հետևաբար 3 կիլոգրամ խնձորը՝ 400·3=1200 դրամ:

Գրետա Բակունց

Տրված պայմաններից հետևում է, որ 8 – 4 = 4 կգ նռան համար վճարել է 10000 – 6000 = 4000 դրամ, գտնենք թե ինչքան արժե մեկ կիլոգրամ նուռը՝

4000 ։ 4 = 1000 դրամ

Այժմ գտնենք մեկ կիլոգրամ խնձորի արժեքը՝ 6000 – 4000 =2000 դրամ

2000 ։ 5 = 400 դրամ՝ մեկ կիլոգրամ խնձորը

3 * 400 = 1200 դրամ

Զարինե Փանյան

Գրենք խնդրի պայմանները

· 5 կիլոգրամ խնձորի և 8 կիլոգրամ նռան համար վճարեց 10.000 դրամ

· 5 կիլոգրամ խնձորի և 4 կիլոգրամ նռան  համար  պետք է վճարել 6000 դրամ

Համեմատելով այս երկու պայմանները ստանում ենք, որ 4կգ նռան համար պետք է վճարել 4000 դրամ և 8կգ նռան համար՝ 8000 րամ։ Առաջին պայմանից կստանանք, որ 5կգ խնձորի համար պետք է վճարել 2000 դրամ և 1կգ խնձրոի համար՝ 400 դրամ։ 3կգ խնձորի համար պետք է վճարել 1200դրամ
Գևորգ Հակոբյան

Պատասխան՝ 1200 դրամ

6․ Նանեի մտապահած թվի և 4-ի արտադրյալը 27-ով փոքր է ամենամեծ երկնիշ թվից: Ո՞ր թիվն է մտապահել Նանեն:

Ամենամեծ երկնիշ թվից 27-ով փոքր թիվը` 99-27=72-ն է :

Նանեի մտապահած թվիը գտնելու համար, պետք է գտնել 72-ից 4 անգամ փոքր թիվը՝ 72:4=18 : 

Մենուա Հարությունյան

Ամենամեծ երկնիշ թիվ՝ 99

99-27=72

72:4=18

Միլենա Սիմոնյան
Կարող ենք հասկանալ, որ ամենամեծ երկնիշ թիվը 99-ն է :

Խնդիրը հարկավոր է լուծել վերջից և հակառակ տարբերակով կունենանք 

99-27 = 72

72 : 4 = 18 

Մտապահված թիվը 18 է :
Լյովա Սարգսյան

Պատասխան՝ 18։
7․ Ձկնորսը մի  ձուկ էր բռնել: Այն հարցին, թե որքան է այդ ձկան զանգվածը, պատասխանեց. «Պոչի և գլխի ընդհանուր զանգվածը 4 կիլոգրամ է,   գլխի ու մարմնի ընդհանուր զանգվածը՝  7 կիլոգրամ, իսկ  պոչի ու մարմնի ընդհանուր զանգվածը՝  5 կիլոգրամ»: Որքա՞ն էր այդ ձկան զանգվածը:
Պոչի և գլխի ընդհանուր զանգվածը 4 կիլոգրամ

Գլխի ու մարմնի ընդհանուր զանգվածը՝  7 կիլոգրամ

7+4=11

Պոչի, գլխի և գլխի ու մարմնի ընդհանուր զանգվածը՝ 11կգ

Պոչի ու մարմնի ընդհանուր զանգվածը՝  5 կիլոգրամ

11-5=6, որտեղից կստանանք գլխի զանգվածը՝ 3կգ։

Գլխի զանգվածը կլինի՝ 3 կգ 

Պոչի զանգվածը կլինի՝ 1 կգ

Մարմնի զանգվածը կլինի՝ 4կգ

Անի Միրզոյան

Պատասխան՝ 8 կգ

8․ 5-ին  բազմապատիկ հնգանիշ թիվը պարունակում է 1-ից մինչև 5  բոլոր թվանշանները: Այս թվի առաջին երկու թվանշաններից կազմված երկնիշ թիվը 2-ին  բազմապատիկ է, այդ թվի  հարյուրավորը 3-ին  բազմապատիկ է:  Գտե՛ք այդ պայմանին բավարարող  հնարավոր ամենամեծ թիվը: 

Ունենք 1,2,3,4,5 թվանշանները: Քանի որ թիվը 5-ին  բազմապատիկ է,ապա այն կվերջանա 5 թվանշանով :Քանի որ երկու թվանշաններից կազմված երկնիշ թիվը 2-ին  բազմապատիկ է, ապա այդ թիվը կլինի  42, հնարավոր ամենամեծը: Իսկ 3-ին բազմապատիկ թիվը կլինի 3:

Ստացվեց`42315
Շողիկ Զեյնալյան

5-ի բազմապատիկ թվերը վերջանում են 0-ով կամ 5-ով, քանի որ խնդիրը պահանջում է, որ այդ թվի թվանշանները 1-ից 5-ը լինեն, հետևաբար բացառում ենք, որ այդ թիվը կվերջանա 0-ով։ Նշանակաում է, որ  վերջին թվանշանը կլինի 5։ 

2-ի բազմապատիկ թվերը զույգ թվերն են, հետևաբար առաջին երկու թվանշաններից կազմված թիվը կարող է լինել 24 կամ 42, բաց քանի որ պահանջում է գտնել հնարավոր ամենամեծ թիվը, ուրեմն կվերցնենք 42-ը։ Մյուս պայմանը ՝ հարյուրավորը պետք լինի 3-ի բազմապատիկ, այդ թվերի մեջ միայն 3-ն է 3-ի բազմապատիկ, ուրեմն այդ թիվը հետևյալն է ՝ 42315

Զարինե Փանյան

Պատասխան՝ 42315։
9․Ուղղանկյան պարագիծը 20 սմ է: Որքա՞ն կարող է լինել այդ ուղղանկյան կողմի առավելագույն երկարությունը: Ուղղանկյան կողմերի երկրաությունները արտահատվում են ամբողջ թվերով:
Քանի որ ուղղանկյան կողմերը արտահայտված են ամբողջ թվերով, հետևաբար այդ ուղղանկյան լայնության նվազագույն արժեքը կլինի 1սմ, իսկ երկարության առավելագույն արժեքը`  9սմ:

Մենուա Հարությունյան

Ուղղանկյան կից կողմերի երկարությունների գումարը կլինի 10սմ: Քանի որ ուղղանկյան կողմերի գումարը 10 է, ապա կողմերը կարող են լինեն 1 և 9, 2 և 8, 3 և 7, 4 և 6։ Առավելագույն երկարությունը կլինի 9սմ-ը:

Անի Ավագյան

Պատասխան՝ 9սմ։
10․ Երկնիշ թիվը 7 անգամ մեծ է իր թվանշանների գումարից: Եթե այդ թիվը մեծացվի 12-ով, ապա ստացված թիվը 8 անգամ մեծ կլինի սկզբնական երկնիշ թվի թվանշանների գումարից: Գտեք այդ երկնիշ թիվը:

Գրենք խնդրի պայմանները․

· Որոնելի երկնիշ թիվը 7 անգամ մեծ է իր թվանշանների գումարից, նշանակում է, որ որոնելի երկնիշ թիվը 7- բազմապատիկ է

Գրենք այս պայմանին բավարարող երկնիշ թվերը, դեղինով ներկվածները՝ 14, 21, 28, 35, 42, 49, 56, 63, 70, 77, 84, 91, 98 
· որոնելի թիվը մեծացնենք 12-ով, ստացված թիվը 8 անգամ մեծ կլինի որոնելի երկնիշ թվի թվանշանների գումարից։

Դժվար չէ ստուգելը, որ ակս պայմանին բավարարում է միայն 84-ը։

Գևորգ Հակոբյան 

Պատասխան՝ 84։
